Նախագիծ
--------------------

Արձանագրային
Ավե​լա​ց​ված արժեքի հարկի մասին Հայաստանի Հանրապետության օրեն​քում  փոփո​​խություն  կատարելու  մասին  Հա​յաս​տա​նի Հանրապետության  օրեն​քի  նա​խա​գծի  վերա​բեր​յալ  Հա​յաս​​​տա​նի Հանրապետության կա​ռա​վա​րության եզ​րա​​կա​ցության նա​խա​գծի մասին
          ---------------------------------------------------------------------------------------------------------

Հավանություն տալ Ավե​լա​ց​ված արժեքի հարկի մասին Հայաստանի Հանրապետության օրենքում փոփո​​խություն կատարելու մասին Հայաստանի Հան​րապետության օրենքի նա​խա​գծի վերաբերյալ Հա​յաստանի Հան​րա​պե​տու​թյան կառա​վա​​րու​թյան եզրա​կա​ցու​թյան նախագծին և այն սահմանված կար​գով ներկայացնել Հա​յաս​տանի Հան​րապետության Ազգային ժողով:

Վ. Գաբրիելյան

Ամալյա Ենգոյան _________________ ,,         ,, դեկտեմբերի 2011 թ.

Լիանա Հունանյան ________________ ,,         ,, դեկտեմբերի 2011 թ.

Աստղիկ Միրզախանյան ___________ ,,         ,, դեկտեմբերի 2011 թ.

Արթուր Սարգսյան ________________ ,,         ,, դեկտեմբերի 2011 թ.

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ ԺՈՂՈՎԻ ՆԱԽԱԳԱՀ
պարոն ՍԱՄՎԵԼ ՆԻԿՈՅԱՆԻՆ
Հարգելի պարոն Նիկոյան
Ձեզ ենք ներկայացնում Հայաստանի Հանրապետության կառավարության եզրակա​ցու​թյունը Հա​յաստանի Հանրապետու​թյան Ազգային ժողովի պատգամավորներ Անահիտ Բախշյանի, Ստյոպա Սաֆարյանի, Լարիսա Ալավերդ​յանի և Արմեն Մարտիրոսյանի կողմից օրենս​դրական նա​խա​​ձեռ​նու​թյան կարգով ներկայացրած` Ավե​լա​ց​ված արժեքի հարկի մասին Հայաստանի Հանրապետության օրեն​քում փոփո​​խություն կատարելու մասին Հայաս​տանի Հան​րապետության օրենքի նա​խա​գծի վերա​բեր​յալ:

Ներկայացված օրենքի նախագծով առա​ջարկվում է ավելացված արժեքի հարկից ազա​տել հանրակրթական ոլորտոմ իրա​կա​նացվող կրթական բնույթի առարկայական մրցույթները, մրցա​շարերը, օլիմպիադաները` իրենց մասնակցության վճարի մասով:

Հաշվի առնելով կրթական բնույթի առարկայական մրցույթների, մրցա​շարերի և օլիմ​պիա​դաների նշանակությունը դպրոցականների կրթական մակարդակի բարձրացման ու ուսման նկատմամբ հետաքրքրության խթանման տեսանկյունից` հայտնում ենք, որ նախագծի ընդուն​ման նպատակադրումը, ընդհանուր առմամբ, համարում ենք ընդունելի:

Սակայն ներ​կա​յաց​ված տեսքով նախագծի ընդունումը համարում ենք ոչ նպա​տա​կա​հար​մար` կապված այն հան​գամանքի հետ, որ նախագծի ընդունման պարագայում կարող են ստեղծ​վել հարկումից խուսա​փելու որոշակի ռիսկեր: Մասնավորապես, նախագծով առաջարկ​վող արտոնու​թյուն​ների տրամադրման պարագայում շատ տնտեսավարող սուբյեկտներ կարող են, օրինակ, օլիմ​պիա​դաների անվան տակ կազմակերպել տարաբնույթ կրթական միջո​ցա​ռում​ներ` դրանով իսկ խուսա​փելով ավելացված արժեքի հարկի վճարումից և անհարկի բար​դաց​նելով արդյունավետ հար​կային վարչարարության իրականացումը: Հետևաբար, հար​կու​մից խուսափելու հնարավորությունները կրճատելու նպատակով անհրաժեշտ է հստակ սահ​մա​նել նախագծում կիրառվող հասկացությունները:

Միաժամանակ, հայտնում ենք, որ նախագծի ընդունմամբ պայմանավորված վերոնշյալ ռիսկերը կառավարելու նպատակով նախագծում համապատասխան վերանայումներ կատար​վելու պարագայում Հայաստանի Հանրապետության կառավարությունը պատրաստակամ է քննար​կելու նախագծի լրամշակված տարբերակը:

Ելնելով շարադրվածից` հայտնում ենք, որ Հայաստանի Հանրապետության կառավա​րու​թյունը դեմ է ներ​կա​յացված տեսքով օրենքի նախագծի ընդունմանը:

Միաժամանակ, հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պե​տու​թյան Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րա​պետության ֆինանսների նախարար Վաչե Գաբրիելյանը:

Տեղեկացնում ենք, որ օրենքի նախագծի ընդունման դեպքում այլ իրավական ակտերի ընդունման անհ​րա​ժեշտությունը բացակայում է:


Կից ներկայացվում է օրենքի նախագծի կարգավորման ազդե​ցու​թյան գնահա​տա​կանը:  

    Հարգանքով`






ՏԻԳՐԱՆ ՍԱՐԳՍՅԱՆ
	[image: image1.jpg]1E
»

(3
O

7




	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.      (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




     ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
պրն. ԴԱՎԻԹ ՍԱՐԳՍՅԱՆԻՆ
Հարգելի պարոն Սարգսյան.
Ի կատարումն Հայաստանի Հանրապետության վարչապետի ս.թ. դեկտեմբերի 16-ի թիվ 02/10.1/20200-11 հանձնարարականի 1-ին կետի, Հայաստանի Հան​րապետության ֆինանս​ների նախա​րարությունը Հայաստանի Հանրապետության արդարադատության նախա​րարութ​յան, Հայաստանի Հանրապետության կրթության և գիտության նախարա​րու​թյան և Հայաստանի Հանրապետության կառավարությանն առընթեր պետա​կան եկամուտ​ների կոմիտեի հետ համատեղ քննարկել է Հայաստանի Հանրապետության Ազգային ժողովի պատգա​մավորներ Անահիտ Բախշյանի, Ստյոպա Սաֆարյանի, Լարիսա Ալավերդ​յանի և Արմեն Մարտիրոսյանի կողմից օրենսդրական նախաձեռնության կարգով ներկա​յացված` Ավե​լա​ց​ված արժեքի հարկի մասին Հայաստանի Հանրապետության օրեն​քում փոփո​​խություն կատարելու մասին Հայաստանի Հանրապետության օրենքի նախա​գիծը, ինչի վերաբերյալ հայտ​նում ենք հետևյալը:
Ավե​լա​ց​ված արժեքի հարկի մասին Հայաստանի Հանրապետության օրենքում փոփո​​խություն կատարելու մասին Հայաստանի Հանրապետության օրենքի նախագծով առա​ջարկվում է ավելացված արժեքի հարկից ազատել հանրակրթական ոլորտոմ իրա​կա​նացվող կրթական բնույթի առարկայական մրցույթները, մրցաշարերը, օլիմպիադաները` իրենց մասնակցության վճարի մասով:
Այդ կապակցությամբ հայտնում ենք, որ նախագծի ընդունումը համարում ենք ոչ նպա​տակահարմար` հետևյալ նկատառումով.
1. «Ավելացված արժեքի հարկի մասին» Հայաստանի Հանրապետության օրենքի 6-րդ հոդ​​​​վածի 1-ին և 2-րդ մասերի համաձայն, ավելացված արժեքի հարկով հարկվող գոր​ծարք​​ներ են համար​վում ապրանքների մատակարարումը և ծառայությունների մատու​ցումը, ընդ որում` ծառա​​յությունների մատուցում է համարվում ապրանքների մատա​կա​րա​րում չհա​մար​վող գոր​ծարքը, որն իրականացվում է որևէ ձևով կատարվող հատուցման դիմաց:
Միաժամանակ, «Ավելացված արժեքի հարկի մասին» Հայաստանի Հանրա​պե​տութ​յան օրենքի 6-րդ հոդ​վածով սահմանված վերոհիշյալ գործարքներն իրականացնող հարկ վճա​րող​ներին առաջին անգամ գործարքն իրականացնելու պահից ավելացված արժեքի հարկ վճարող չհա​մարելու նպատակով օրենքով արդեն իսկ սահմանված են համա​պա​տաս​խան նախապայ​մաններ: Խոսքը, մաս​նավորապես, վերաբերում է «Ավելացված արժեքի հարկի մասին» Հայաստանի Հան​րա​պե​տու​թյան օրենքի 3-րդ հոդ​վածով նախատեսված` ավե​լացված արժեքի հարկով չհարկվող շեմին: Վերոհիշյալ հոդվածի 1-ին պարբերության համաձայն, անձինք, որոնց կողմից նախորդ օրացուցային տարում իրականացված` նույն օրենքի 6-րդ հոդ​վածի 1-ին, 2-րդ և (կամ) 3-րդ կետերով սահմանված գործարքների (գոր​ծառ​նությունների) հարկվող շրջանառությունը չի գերազանցել 58,35 միլիոն դրամը, տվյալ օրա​ցուցային տարում ավելացված արժեքի հարկ վճարող են համարվում այդ գործարքների հարկ​վող շրջա​նառությունը 58,35 միլիոն դրամը գերազանցելու պահից` 58,35 միլիոն դրամը գերա​​զանցող մասի համար:
2. Հայաստանի Հանրապետությունում ավելացված արժեքի հարկի կիրառման պրակտիկան վկայում է, որ երբևէ ավելացված արժեքի հարկից ազատման արտոնությունը չի ուղեկցվում ապրանքի կամ ծառայության գների համարժեք կամ նույնիսկ մասնակի իջեցմամբ: Տվյալ դեպքում ևս մասնակցության վճարի նվազեցում տեղի չի ունենա, ինչի մասին վկայում են հիմնավորման մեջ բերված հաշվարկները: Այս տեսակետից արտոնութ​յան սահմանումը որևէ դրական ազդեցություն չի ունենա մրցույթների, մրցաշարերի և օլիմ​պիադաների մասսայականության բարձրացման վրա:
3. Ավե​լա​ց​ված արժեքի հարկի մասին Հայաստանի Հանրապե​տու​թյան օրենքում փոփո​խություն կատարելու մասին Հայաստանի Հանրապետության օրենքի նախագծին կից ներկայացված հիմնավորման մեջ խոսք է գնում միայն «Այբ» կրթական հիմնադրամի կողմից իրականացվող միջոցառումների մասին: Ստացվում է, որ օրենքում փոփոխություն կատարվում է մեկ կազմակերպության հարկային արտոնութ​յուն տրամադրելու համար, ինչը հիմնավոր լինել չի կարող:
4. Հարկային արտոնությունների սահ​մա​նումը չի բխում 2008 թվականի ապ​րի​​լի 30-ին Հայաստանի Հանրապետության Ազգային Ժողո​վի կող​​մից հավանության ար​ժա​նա​ցած Հա​յաս​​​տանի Հանրապետության կառա​​​վա​րու​թյան գոր​ծու​​նեու​թյան ծրագրի դրույթներից, որոն​​ցով ամ​րագրվել է, որ հար​կա​յին քաղա​քա​կա​​նու​թյան մշակ​ման և իրականացման շրջա​​​նակ​​​նե​րում Հա​յաստանի Հան​րա​պե​​տու​​թյան կառա​​​​վա​րու​թյունն առաջ​նորդ​վելու է ար​տո​նու​​թյուն​​ների առա​​վե​լագույն կրճատ​​​մամբ, առան​​ձին ոլորտ​​նե​րի, գոր​ծու​նե​ու​թյան առան​ձին տե​սակ​​ների, առան​​ձին ձեռ​նար​​​​կու​թյուն​ների համար որևէ բնույթի հարկային ար​տոնու​թյուն​ների բա​​ցառ​մամբ:

Ինչ վերաբերում է Ավե​լա​ց​ված արժեքի հարկի մասին Հայաստանի Հանրապե​տու​թյան օրենքում փոփո​խություն կատարելու մասին Հայաստանի Հանրապետության օրենքի նախա​գծին կից ներկայացված հիմնավորման մեջ` որպես օրինակ նշված Այբ կրթական հիմ​​նա​դ​րամի կողմից իրականացվող մրցույթներին, ապա հայտնում ենք հետևյալը.
Նախագծի հիմնավորման համաձայն Այբ կրթական հիմ​նա​դ​րամի կողմից իրա​կա​նաց​վող մրցույթների մասնակցության վճարը յուրաքանչյուր մասնակցի համար կազմում է 970 ՀՀ դրամ:
Հետևաբար, «Այբ» կրթական հիմնադրամը ավելացված արժեքի հարկով չհարկվող շեմը գերա​զան​ցելու հիմքով ավելացված արժեքի հարկ վճարող կարող է համարվել կազ​մա​​կերպ​վող մրցույթ​​ներին տարվա ընթացքում 70 հազար և ավելի դպրոցականի մաս​նակ​ցու​թյան դեպ​քում, ինչը, կարծում ենք, անհնար է ապահովել:
Հաշվի առնելով վերոգրյալը` հայտնում ենք, որ «Այբ» կրթական հիմնադրամը ավե​լաց​ված արժեքի հարկ վճարող կարող է համարվել «Ավելացված արժեքի հարկի մասին» Հայաս​տանի Հան​​րա​պե​տու​թյան օրենքի 3-րդ հոդ​վածի 3-րդ պարբերությամբ նախա​տես​ված պայ​մաններից մեկին բավարարելու հիմքով, ինչը նշանակում է, որ խնդրի լուծումը կարող է տրվել նշյալ հիմքի վերացման ճանապարհով:
Միաժամանակ հայտնում ենք, որ Ավե​լա​ց​ված արժեքի հարկի մասին Հայաստանի Հանրապետության օրենքում փոփո​խություն կատարելու մասին Հայաստանի Հանրապե​տության օրենքի նախագծի ընդունման դեպքում այլ իրավական ակտերի ընդունման անհ​րա​ժեշտությունը բացակայում է:

ՀԱՐԳԱՆՔՈՎ`





ՎԱՉԵ ԳԱԲՐԻԵԼՅԱՆ    

Կատ.` Հարկային վարչարարության մեթ. բաժին
Հեռ.` 595 341
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ ֆինանսների նախարար 
         պարոն Վաչե Գաբրիելյանին (հավաք)
   ՀՀ արդարադատության նախարար
         պարոն Հրայր Թովմասյանին

    ՀՀ կրթության և գիտության նախարար
          պարոն Արմեն Աշոտյանին

    ՀՀ պետական եկամուտների կոմիտեի նախագահ
         պարոն Գագիկ Խաչատրյանին

-----------------------------------------------------------

     ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կա​ցու​թյուն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպ​քում դրանց ընդուն​ման նա​խա​տես​վող ժամկետները:  

     Ժամկետ` 5 օր:

2.  ՀՀ ֆինանսների նախարար 

          պարոն Վաչե Գաբրիելյանին (հավաք)
     ՀՀ էկոնոմիկայի նախարար
          պարոն Տիգրան Դավթյանին 

     ՀՀ արդարադատության նախարար
          պարոն Հրայր Թովմասյանին 

     ՀՀ առողջապահության նախարար
          պարոն Հարություն Քուշկյանին
     ՀՀ աշխատանքի և սոցիալական հարցերի նախարար

          պարոն Արթուր Գրիգորյանին

     ՀՀ բնապահպանության նախարար
          պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքի նախագծի ազդեցության գնա​հա​տա​կանը։
     Ժամկետ` 10 օր:

Տիկին Ամալյա Ենգոյանին

տիկին Լիանա Հունանյանին

տիկին Աստղիկ Միրզախանյանին 

պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները և պատրաստել պատասխանի նախագիծ: 
Ժամկետ` 3 օր:

Դավիթ Սարգսյան

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1308-12.12.2011-ԳԿ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին

Հոդված 1. «Ավելացված արժեքի հարկի մասին» Հայաստանի Հանրապետության 1997 թվականի մայիսի 14-ի ՀՕ-118 օրենքի 15-րդ հոդվածի 4-րդ կետը շարադրել հետեւյալ խմբագրությամբ. 

4) Գիտահետազոտական եւ հանրակրթական հիմնական ծրագրերի իրականացման աշխատանքները, ինչպես նաեւ հանրակրթության ոլորտում իրականացվող կրթական բնույթի առարկայական մրցույթները, մրցաշարերը, օլիմպիադաները՝ իրենց մասնակցության վճարի մասով։»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան  հաջորդող տասներորդ օրը: 
  
ՀԻՄՆԱՎՈՐՈՒՄ 
Օրենքի առաջարկվող լրացումը հնարավորություն կընձեռի մի շարք կրթական կազմակերպությունների ավելի ակտիվ ներգրավվել հանրակրթության ոլորտում իրականացվող կրթական բնույթի առարկայական մրցույթների, մրցաշարերի եւ օլիմպիադաների իրագործմանը։ 

Իբրեւ վառ օրինակ կարելի է ներկայացնել «Այբ» կրթական հիմնադրամի կողմից իրականացվող «Կենգուրու. մաթեմատիկան բոլորի համար» եւ «Ռուսական արջուկ. լեզվաբանություն բոլորի համար» միջազգային մրցույթները, որոնք իրենց մասնակցության վճարի չափով այսօր ենթակա են հարկման ավելացված արժեքի հարկով։ 

Ըստ միջազգային կանոնակարգի` «Կենգուրու» եւ «Ռուսական արջուկ» մրցույթները ենթադրում են մասնակիցների կողմից որոշակի մասնակցության վճարի կատարում: Հայաստանում ամեն աշակերտի մասնակցության վճարը կազմում է 970 դրամ յուրաքանչյուր մրցույթի համար: Հավաքված գումարները բացառապես ծախսվում են մրցույթների կազմակերպչական եւ մրցանակային ծախսերը հոգալու համար: Չնայած մրցույթների անցկացումը հիմնականում հնարավոր է դառնում մասնակցության վճարների շնորհիվ, բայցեւայնպես այդ գումարները չեն ծածկում բոլոր ծախսերը, եւ «Այ» հիմնադրամն ամեն տարի ներգրավում է նաեւ հովանավորների` մրցութային ֆոնդը համալրելու նպատակով: Ըստ միջազգային կարգի, մրցանակային ֆոնդը պետք է կազմի հավաքագրված մասնակցության վճարների առնվազն 20%-ը: Հայաստանում այն գերազանցում է 30%-ը՝ նպատակ ունենալով կրթական մրցույթները դարձնել է�լ ավելի մասսայական: Այնուամենայնիվ, հարկման նման պայմաններում ԱԱՀ-ի մեծությունը համադրելի է դառնում մրցանակային ֆոնդի մեծությանը, ինչը, նույնիսկ հովանավորների առկայության պարագայում հարցականի տակ է դնում մրցույթի ապագան։ 

Օրենքի լրացումը կարող է դրական անդրադառնալ նաեւ «Այբ»-ի կողմից արդեն երկու տարի իրականացվող մեկ այլ մրցույթի «Պատանի քիմիկոսների համահայկական մրցաշարի» հետագա զարգացման վրա: Ավելին, օրենքի լրացումը լուրջ խթան կհանդիսանա նաեւ առաջիկայում եւս մեկ կարեւոր միջազգային մրցույթ` այս անգամ հայերենից, իրականացնելու համար, որի նպատակն է բարձրացնել հետաքրքրությունը հայոց լեզվի եւ հայ գրականության հանդեպ, այն առավել գրավիչ դարձնել Հայաստանի եւ Սփյուռքի դպրոցականների շրջանում՝ ցույց տալով հայոց լեզվի ողջ հմայքը եւ  հարստությունը: 
«Կենգուրու» եւ «Ռուսական արջուկ» մրցույթներն աշակերտների համար արդեն վաղուց վերածվել են տոնի, եւ պատահական չէ, որ ամեն տարի ՀՀ նախագահը իր նստավայրում հյուրընկալում է «Կենգուրու» մրցույթի հաղթողներին եւ մարզերում լավագույն արդյունքներ արձանագրած երեխաներին: Նշենք նաեւ, որ մրցույթը Հայաստանում իրականացվում է ՀՀ կրթության եւ գիտության նախարարության հովանու ներքո՝ համաձայն նախարարության եւ «Այբ» կրթական հիմնադրամի միջեւ կնքված համագործակցության հուշագրի: Նման հուշագիր է ստորագրված նաեւ Լեռնային Ղարաբաղի Հանրապետության կրթության եւ գիտության նախարարության հետ՝ որի հիման վրա մրցույթն իրականացվում է նաեւ Արցախում: 

Հոդված 15. ԱԱՀ-ից ազատելը` հարկվող շրջանառության նկատմամբ այն չհաշվարկելն է: ԱԱՀ-ից ազատվում են սույն օրենքի 6 հոդվածի 1-ին, 2-րդ և 3-րդ կետերում նշված հետևյալ գործարքները և գործառնությունները` 

1) (1-ին կետն ուժը կորցրել է 26.12.00 ՀՕ-126)
2) հանրակրթական ուսումնական հաստատությունները, մանկապատանեկան ստեղծագործական և գեղագիտական կենտրոնները, երաժշտական, նկարչական, արվեստի և գեղարվեստի ուսումնական հաստատությունները, մարզադպրոցները, պրոֆտեխնիկական ուսումնարանները, որակավորման և վերաորակավորման միջնակարգ մասնագիտական և բարձրագույն ուսումնական հաստատությունները` ուսման վարձի մասով. 
3) դպրոցական գրերի և նոտայի տետրերի, նկարչական ալբոմների, մանկական և դպրոցական գրականության, դպրոցական ուսումնական հրատարակությունների իրացումը, բուհերի մասնագիտացված գիտական կազմակերպությունների, Հայաստանի Հանրապետության գիտությունների ազգային ակադեմիայի հրատարակած գիտական և ուսումնական հրատարակությունների իրացումը. 

4) գիտահետազոտական և հանրակրթական հիմնական ծրագրերի իրականացման աշխատանքները. 
4) Գիտահետազոտական եւ հանրակրթական հիմնական ծրագրերի իրականացման աշխա​տանք​ները, ինչպես նաեւ հանրակրթության ոլորտում իրականացվող կրթական բնույթի առարկայական մրցույթները, մրցաշարերը, օլիմպիադաները՝ իրենց մասնակցության վճարի մասով։»: 

5) (5-րդ կետն ուժը կորցրել է 26.12.00 ՀՕ-126) 

6) ԱՏԳ ԱԱ դասակարգչի 8432, 8433, 8434, 8436, 8701 ծածկագրերին դասվող տեխնիկայի և մասերի, 31 ապրանքախմբի ծածկագրերին դասվող պարարտանյութերի, 3808 91, 3808 92, 3808 93, 3808 94, 3808 99 ապրանքախմբի ծածկագրերին դասվող թունաքիմիկատների, գյուղատնտեսական մշակաբույսերի և բազմամյա տնկարկների սերմացուների և տնկանյութի իրացումը.

7) (7-րդ կետն ուժը կորցրել է 25.09.02 ՀՕ-420-Ն)  
8) նախադպրոցական հիմնարկներում երեխաներին պահելու, տուն-ինտերնատների, մանկատների, արատներ ունեցող երեխաներ կամ հաշմանդամներ խնամող հաստատությունների, ծերանոցներում գտնվող անձանց խնամքի հետ կապված ծառայությունները, ինչպես նաև խնամվողների կողմից այնտեղ պատրաստված ապրանքների և կատարված ծառայությունների իրացումը. 

9) (9-րդ ենթակետն ուժը կորցրել է 14.12.01 ՀՕ-288)
10) թերթերի և ամսագրերի իրացումը. 

11) թաղման բյուրոների, գերեզմանատների, ինչպես նաև մահվան և հուղարկավորության հետ կապված ծիսական բնույթի այլ ծառայությունների մատուցումը և համապատասխան պարագաների իրացումը. 

12) կրոնական ծիսակատարությունները, կրոնական կազմակերպություններին մատակարարվող կրոնական պարագաների, ինչպես նաև կրոնական կազմակերպությունների կողմից այդ պարագաների իրացումը. 
13) (13-րդ կետն ուժը կորցրել է 26.12.00 ՀՕ-126) 

14) (14-րդ կետն ուժը կորցրել է 11.12.02 ՀՕ-478-Ն) 

15) ապահովագրական և վերաապահովագրական գործառնությունները, ներառյալ` դրանց հետ կապված ապահովագրական միջնորդների և գործակալների կողմից մատուցվող ծառայությունները. 

16) կենսաթոշակային ապահովման գործառնությունները ներառյալ դրանց հետ կապված միջնորդների և գործակալների կողմից մատուցվող ծառայությունները. 

17) բանկերի, արժեթղթերի շուկայի մասնագիտացված մասնակիցների, վճարահաշվարկային կազմակերպությունները (բացառապես սույն կետով նախատեսված վճարահաշվարկային ծառայությունների մասով) և վարկային կազմակերպությունների կողմից (բացառությամբ սույն կետով սահմանված դեպքերի) իրականացվող ֆինանսական հետևյալ գործառնությունները և ծառայությունները` 
- ցպահանջ, ժամկետային, խնայողական և նման այլ ավանդների ընդունումը, բանկային և ինվեստիցիոն հաշիվների բացումը, վարումը ու սպասարկումը, այդ թվում նաև վճարահաշվարկային ծառայությունների մատուցումը. 

- բանկերի, վարկային կազմակերպությունների և այլ անձանց կողմից վարկերի (փոխառությունների) տրամադրումը, այդ թվում` պարտքերը կամ առևտրային գործարքների ֆինանսավորումը, ֆակտորինգային այլ գործառնությունները. 

- երաշխավորությունների, բանկային երաշխիքների տրամադրումը, ակրեդիտիվների բացումը. 

- բանկերի, վարկային կազմակերպությունների և այլ անձանց կողմից արժեթղթերի օտարումը, ի պահ ընդունումը և հաշվառումը. 

- մուրհակների, չեկերի, վճարագրերի, վճարային այլ արժեթղթերի, վճարային փաստաթղթերի, քարտերի և այլ գործիքների թողարկումը, զեղջումը, փոխանցումը, զիջումը կամ սպասարկումը, ինչպես նաև այլ անձանց կողմից մուրհակների, չեկերի, վճարագրերի, վճարային այլ արժեթղթերի, վճարային փաստաթղթերի օտարումը. 

- բանկերի, վարկային կազմակերպությունների և այլ անձանց կողմից արտարժույթի (թղթադրամի և մետաղադրամի, բացառությամբ դրամագիտական նշանակություն ունեցող և այդ նպատակով օգտագործվող մետաղադրամների և բանկային տոմսերի) գնումը, վաճառքը ու փոխանակումը, հայկական դրամի և բանկերի, վարկային կազմակերպությունների և այլ անձանց կողմից արտարժույթի ֆյուչերսների, օպցիոնների և նման այլ գործարքների կատարումը. 

- կանխիկի տրամադրման ծառայությունները. 

- բանկերի և վարկային կազմակերպությունների կողմից ֆինանսական գործակալի (ներկայացուցչի) ծառայությունների մատուցումը. 

- ներդրումային ֆոնդի կառավարումը.

- ներդրումային ֆոնդի պահառությունը.

- արժեթղթերի հավատարմագրային կառավարումը. 

- բանկային ոսկու վաճառքը, դրանցով արտահայտված հաշիվների բացումն ու վարումը, դրանցով այլ գործառնությունների կատարումը, ինչպես նաև բանկերին և վարկային կազմակերպություններին բանկային ձուլակտորների իրացումը. 

- (Պարբերությունը հանվել է 26.12.00 ՀՕ-126)
- բրոքերային և միջնորդական այլ ծառայություններ. 
- (Պարբերությունը հանվել է 26.12.00 ՀՕ-126) 

- օրենքով սահմանված կարգով բանկի և վարկային կազմակերպության սեփականություն դարձած` անհատ ձեռնարկատեր չհամարվող ֆիզիկական անձանց մինչ այդ պատկանող գրավի առարկայի իրացումը.  
- գումարների (հասույթների, պարտադիր, կոմունալ և այլ վճարների) ընդունման, ինչպես նաև աշխատավարձի, թոշակների, նպաստների, ապահովագրական և այլ վճարների կատարման ծառայությունները` կնքված պայմանագրերի համաձայն. 

- բանկերի և վարկային կազմակերպությունների կողմից ներմուծված այն ապրանքների ֆինանսական վարձակալությամբ (լիզինգով) տրամադրումը, որոնց ներմուծման ժամանակ ավելացված արժեքի հարկը օրենսդրությամբ սահմանված կարգով մաքսային մարմինների կողմից չի հաշվարկվել և չի գանձվելուղղ.. 

- բանկերի և վարկային կազմակերպություններիուղղ. կողմից ֆինանսական վարձակալությունից (լիզինգից) ստացված տոկոսագումարները:

ԱԱՀ-ից չեն ազատվում սույն կետով նախատեսված ծառայությունների հետ կապված քաղվածքների և այլ տեղեկությունների ձևակերպումը և տրամադրումը, արժեթղթերի, չեկերի, վճարագրերի, վճարային փաստաթղթերի, քարտերի, թղթադրամի, մետաղադրամի, բանկային ոսկու պատրաստումը, ֆաքսիմիլային ծառայությունները: 
171 ) «Ակտիվների արժեթղթավորման և ակտիվներով ապահովված արժեթղթերի մասին» Հայաստանի Հանրապետության օրենքի իմաստով նախաձեռնողի կողմից ակտիվների վաճառքն արժեթղթավորման հիմնադրամին կամ վաճառողին, վաճառողի կողմից ակտիվների վաճառքն արժեթղթավորման հիմնադրամին, ինչպես նաև «Ակտիվների արժեթղթավորման և ակտիվներով ապահովված արժեթղթերի մասին» Հայաստանի Հանրապետության օրենքով սահմանված դեպքերում նախաձեռնողի կողմից արժեթղթավորման հիմնադրամից ակտիվների հետգնումը կամ արժեթղթավորման հիմնադրամի հետ ակտիվների փոխանակումը.

18) (18-րդ կետն ուժը կորցրել է 26.12.00 ՀՕ-126) 

19) դոնորային արյան, մայրական կաթի, պրոթեզաօրթոպեդիկ պարագաների, բժշկական տեխնիկայի և պարագաների, բուժօգնության, բուժսպասարկման (այդ թվում կանխարգելիչ և ախտորոշման) ծառայությունների, բուժկանխարգելիչ ձեռնարկություններում ու կազմակերպություններում բուժման հետ կապված և այդ բուժօգնության շրջանակներում հիվանդների կողմից պատրաստված ապրանքների և կատարված ծառայությունների իրացումը. 

20) (20-րդ ենթակետն ուժը կորցրել է 14.12.01 ՀՕ-288)
21) միջազգային ֆինանսական կազմակերպությունների վարկային կամ շնորհային ծրագրերի նախապատրաստման միջոցների հաշվին ապրանքների մատակարարումը և ծառայությունների մատուցումը Հայաստանի Հանրապետության կառավարության սահմանած կարգով. 

22) հասարակական (այդ թվում` բարեգործական) և կրոնական կազմակերպությունների կողմից անհատույց սպառումը. 

23) (23-րդ ենթակետն ուժը կորցրել է 14.12.01 ՀՕ-288)
24) (24-րդ ենթակետն ուժը կորցրել է 31.12.97 ՀՕ-118)
25) (25-րդ ենթակետն ուժը կորցրել է 31.12.98 ՀՕ-118)
26) Հայաստանի Հանրապետության կառավարության կողմից սահմանված ցանկում նշված թանկարժեք և կիսաթանկարժեք քարերի իրացումը.

27) թանկարժեք մետաղների և թանկարժեք մետաղներից պատրաստված ոսկերչական նշանակության կիսաֆաբրիկատների (ԱՏԳ ԱԱ ծածկագիր-7106, 7108, 7109, 7110, 7113, 7115) իրացումը.

28) օտարերկրյա պետությունների, միջազգային միջկառավարական (միջպետական) կազմակերպությունների, միջազգային, օտարերկրյա և Հայաստանի Հանրապետության հասարակական (ներառյալ` բարեգործական), կրոնական և նմանատիպ բնույթի այլ կազմակերպությունների, առանձին բարերարների կողմից ապրանքների մատակարարումը և ծառայությունների մատուցումը մարդասիրական օգնության և բարեգործական ծրագրերի (գործունեության) շրջանակներում, ինչպես նաև նման ծրագրերի իրականացման հետ անմիջականորեն կապված և դրանց համար զգալի նշանակություն ունեցող ապրանքների մատակարարումը և ծառայությունների մատուցումը Հայաստանի Հանրապետության ԱԱՀ վճարողների կողմից: 

Հայաստանի Հանրապետության օրենսդրությամբ (այդ թվում` Հայաստանի Հանրապետության միջազգային պայմանագրերով) ուղղակիորեն նշված չլինելու դեպքում ծրագրի (գործունեության) տարբերակումն ըստ մարդասիրական օգնության և բարեգործական բնույթի, ինչպես նաև սույն հոդվածի դրույթների համաձայն` ԱԱՀ-ից ազատվող ապրանքների և ծառայությունների շրջանակները որոշում է Հայաստանի Հանրապետության կառավարության լիազորած պետական կառավարման մարմինը.

281) Հայաստանի Հանրապետության տարածք ներմուծվող մշակութային արժեքները:

29. (29-րդ ենթակետն ուժը կորցրել է 04.10.05 ՀՕ-182-Ն)
30) Անմիջական արտադրողի կողմից Հայաստանի Հանրապետությունում արտադրված ձեռագործ գորգերի (ծածկագիրը` ըստ ԱՏԳԱԱ-ի 570110, ԱՏԳԱԱ-ի 570210) իրացումը:

31) (31-րդ կետը 27.04.10 

 HYPERLINK "http://www.arlis.am/Annexes/3/CanHO118_14_05_97_HO57_27_04_10.htm" \t "" ՀՕ-57-Ն

 HYPERLINK "http://www.arlis.am/Annexes/3/CanHO118_14_05_97_HO57_27_04_10.htm" \t ""  լրացմամբ ուժի մեջ կմտնի 01.01.2013թ., 07.10.10 ՀՕ-129-Ն լրացմամբ ուժի մեջ կմտնի 01.01.2014թ.)
32) (32-րդ կետը 07.10.10 ՀՕ-129-Ն լրացմամբ ուժի մեջ կմտնի 01.01.2011թ., 27.04.10 

 HYPERLINK "http://www.arlis.am/Annexes/3/CanHO118_14_05_97_HO57_27_04_10.htm" \t "" ՀՕ-57-Ն

 HYPERLINK "http://www.arlis.am/Annexes/3/CanHO118_14_05_97_HO57_27_04_10.htm" \t ""  լրացմամբ ուժի մեջ կմտնի 01.01.2013թ)
33) (33-րդ կետը 27.04.10 

 HYPERLINK "http://www.arlis.am/Annexes/3/CanHO118_14_05_97_HO57_27_04_10.htm" \t "" ՀՕ-57-Ն

 HYPERLINK "http://www.arlis.am/Annexes/3/CanHO118_14_05_97_HO57_27_04_10.htm" \t ""  լրացմամբ ուժի մեջ կմտնի 01.01.2013թ)
34) անհատ ձեռնարկատեր չհանդիսացող Ֆիզիկական անձանց կողմից իրավաբանական անձանց կանոնադրական կամ բաժնեհավաք կապիտալում գույքի ներդրումը.

35) ջրօգտագործողների ընկերությունների կողմից ոռոգման ջրի մատակարարման գործարքները.

36) ազատ տնտեսական գոտու կազմակերպչին և ազատ տնտեսական գոտու շահագործողին ծառայությունների մատուցումը, ազատ տնտեսական գոտու տարածքում ապրանքների մատակարարումը:

(15-րդ հոդվածը լրաց. 30.09.97 ՀՕ-146, խմբ. 21.10.97 ՀՕ-152, լրաց., խմբ., փոփ. 26.12.97 ՀՕ-177, փոփ., լրաց. 28.12.98 ՀՕ-276, լրաց. 13.12.00 ՀՕ-137, փոփ., լրաց. 26.12.00 ՀՕ-126, լրաց. 26.07.01 ՀՕ-210, փոփ. 14.12.01 ՀՕ-288, լրաց. 19.11.02 ՀՕ-461-Ն, փոփ., լրաց., խմբ. 11.12.02 ՀՕ-478-Ն, լրաց. 03.12.03 ՀՕ-45-Ն, լրաց., փոփ. 25.12.03 ՀՕ-54-Ն, լրաց. 24.11.04 ՀՕ-152-Ն, 06.12.04 ՀՕ-166-Ն, 08.12.04 ՀՕ-193-Ն, 24.12.04 ՀՕ-179-Ն, փոփ. 04.10.05 ՀՕ-182-Ն, 23.05.06 ՀՕ-87-Ն, 25.12.06 ՀՕ-42-Ն, 09.04.07 ՀՕ-147-Ն, 26.05.08 ՀՕ-101-Ն, 25.09.02 ՀՕ-420-Ն, լրաց. 19.03.09 ՀՕ-69-Ն, փոփ., լրաց. 10.07.09 ՀՕ-165-Ն, լրաց. 25.02.10 ՀՕ-28-Ն, 27.10.10 ՀՕ-151-Ն, 07.10.10 ՀՕ-129-Ն, 07.12.10 ՀՕ-179-Ն, փոփ., լրաց. 22.12.10 ՀՕ-269-Ն, լրաց. 25.05.11 ՀՕ-194-Ն, խմբ. 23.06.11 ՀՕ-212-Ն)







